
MOZZJONI GĦAL RIŻOLUZZJONI TAL-PARLAMENT EWROPEW 

dwar il-Bank Ewropew tal-Investiment – Rapport Annwali 2013 

(2014/2156(INI)) 

Il-Parlament Ewropew, 

– wara li kkunsidra r-Rapport Finanzjarju Annwali 2013 tal-Grupp tal-Bank Ewropew tal-

Investiment, 

– wara li kkunsidra l-Artikoli 15, 126, 175, 208, 209, 271, 308 u 309 tat-Trattat dwar il-

Funzjonament tal-Unjoni Ewropea u l-Protokoll Nru 5 tiegħu dwar l-Istatut tal-BEI, 

– wara li kkunsidra r-riżoluzzjoni tiegħu tas-26 ta' Ottubru 2012 dwar strumenti 

finanzjarji innovattivi fil-kuntest tal-Qafas Finanzjarju Multiannwali li jmiss1, 

– wara li kkunsidra r-riżoluzzjoni tiegħu tas-7 ta' Frar 2013 dwar ir-Rapport Annwali 

2011 tal-Bank Ewropew tal-Investiment2,  

– wara li kkunsidra r-riżoluzzjoni tiegħu tal-11 ta’ Marzu 2014 dwar il-Bank Ewropew 

tal-Investiment (BEI) – Rapport Annwali 20123,  

– wara li kkunsidra r-rapport mill-President tal-Kunsill Ewropew tas-26 ta’ Ġunju 2012, 

intitolat “Lejn Unjoni Ekonomika u Monetarja ġenwina”, 

– wara li kkunsidra ir-riżoluzzjoni tiegħu tat-3 ta' Lulju 2012 dwar l-attrattiva tal-

investimenti fl-Ewropa4, 

– wara li kkunsidra r-riżoluzzjoni tiegħu tas-26 ta’ Frar 2014 dwar is-sitwazzjoni tal-

ekonomija Ewropea5, 

– wara li kkunsidra l-Komunikazzjoni tal-Kummissjoni dwar il-Finanzjament fit-Tul tal-

Ekonomija Ewropea (COM(2014)0168) tas-27 ta' Marzu 2014, 

– wara li kkunsidra l-konklużjonijiet tal-Kunsill Ewropew tat-28 u d-29 ta’ Ġunju 2012, 

li, b’mod partikolari, ipproponew żieda fil-kapital tal-BEI ta’ EUR 10 biljun, 

– wara li kkunsidra l-konklużjonijiet tal-Kunsill Ewropew tas-27 u t-28 ta’ Ġunju 2013, li 

jitoblu l-ħolqien ta’ pjan ġdid ta’ investiment li jappoġġja l-SMEs u jagħti spinta lill-

finanzjament tal-ekonomija, 

– wara li kkunsidra l-konklużjonijiet tal-Kunsill Ewropew tat-22 ta’ Mejju 2013, li 

                                                 
1  HYPERLINK "http://www.europarl.europa.eu/sides/getDoc.do?type=REPORT&reference=A7-2014-

0137&language=MT" \l "_part1_ref1" ĠU C 72 E, 11.3.2014, p. 51. 
2 HYPERLINK "http://www.europarl.europa.eu/sides/getDoc.do?type=REPORT&reference=A7-2014-

0137&language=MT" \l "_part1_ref3"  Testi adottati, P7_TA(2013)0057. 
3 Testi adottati, P7_TA(2014)0201. 
4 ĠU C 349 E, 29.11.2013, p. 27. 
5 Testi adottati, P7_TA(2014)0161. 

http://www.europarl.europa.eu/sides/getDoc.do?type=REPORT&reference=A7-2014-0137&language=MT#_part1_ref1
http://www.europarl.europa.eu/sides/getDoc.do?type=REPORT&reference=A7-2014-0137&language=MT#_part1_ref1
http://www.europarl.europa.eu/sides/getDoc.do?type=REPORT&reference=A7-2014-0137&language=MT#_part1_ref3
http://www.europarl.europa.eu/sides/getDoc.do?type=REPORT&reference=A7-2014-0137&language=MT#_part1_ref3
http://www.europarl.europa.eu/sides/getDoc.do?type=REPORT&reference=A7-2014-0137&language=MT#_part1_ref3


 

PE544.105v01-00 4/8 PR\1041127MT.doc 

MT 

jistabbilixxu l-objettiv li jiġu mobilizzati l-politiki kollha tal-UE b’appoġġ għall-

kompetittività, l-impjiegi u t-tkabbir, 

– wara li kkunsidra l-komunikazzjonijiet tal-Kummissjoni dwar l-istrumenti finanzjarji 

innovattivi: "Qafas għall-ġenerazzjoni li jmiss ta’ strumenti finanzjarji innovattivi" ( 

HYPERLINK 

"http://ec.europa.eu/prelex/liste_resultats.cfm?cl=mt&reqid=0&doctype=com&docyear

=2011&docnum=0662" COM(2011)0662) u "Pilota għall-Inizjattiva Bonds Ewropa 

2020 għall-Proġetti" ( HYPERLINK 

"http://ec.europa.eu/prelex/liste_resultats.cfm?cl=mt&reqid=0&doctype=com&docyear

=2011&docnum=0660" COM(2011)0660), 

– wara li kkunsidra ż-żieda fil-kapital tal-Bank Ewropew għar-Rikostruzzjoni u l-Iżvilupp 

(BERŻ), b’mod partikolari fir-rigward tal-kwistjoni tar-relazzjonijiet bejn il-BEI u l-

BERŻ, 

– wara li kkunsidra d-deċiżjoni dwar l-estensjoni tal-kamp ta’ applikazzjoni tal-BERŻ 

għaż-żona tal-Mediterran1, 

– wara li kkunsidra l-Memorandum ta’ Qbil il-ġdid bejn il-BEI u l-BERŻ iffirmat fid-

29 ta’ Novembru 2012, 

– wara li kkunsidra d-Deċiżjoni Nru 1080/2011/UE tal-Parlament Ewropew u tal-Kunsill 

dwar il-Mandat Estern tal-BEI 2007-20132,  

– wara li kkunsidra l-Artikolu 52 tar-Regoli ta' Proċedura tiegħu, 

– wara li kkunsidra r-rapport tal-Kumitat għall-Affarijiet Ekonomiċi u Monetarji u l-

opinjonijiet tal-Kumitat għall-Kontroll tal-Baġit u l-Kumitat għall-Impjiegi u l-Affarijiet 

Soċjali (A8-0000/2014), 

A. billi jinħtieġ li r-risorsi kollha possibbli mill-Istati Membri u l-UE, inklużi dawk tal-

BEI, jiġu mmobilizzati b'mod effiċjenti mingħajr dewmien biex jiġu appoġġjati l-

investimenti pubbliċi u dawk privati b'konformità mal-Istrateġija UE 2020 għal tkabbir 

intelliġenti, sostenibbli u inklużiv; 

B. billi l-BEI għandu jkompli r-rwol essenzjali ta' katalist għall-finanzjament ta' 

investimenti pubbliċi u privati sodi u fit-tul, filwaqt li jżomm il-profil għoli tiegħu 

f'termini ta' kredibilità fis-swieq kapitali, sabiex ikun hemm aċċess għall-aħjar 

kundizzjonijiet ta' finanzjament; 

C. billi għandhom isiru sforzi partikolari favur l-espansjoni tal-interventi konġunti (bil-

kombinament tal-FEI jew għodod ta' garanzija oħrajn) għall-finanzjament tal-SMEs jew 

ta' infrastrutturi sostenibbli tanġibbli u intanġibbli; 

Investiment 

                                                 
1 ĠU L 177, 7.7.2012, p. 1. 
2  HYPERLINK "http://www.europarl.europa.eu/sides/getDoc.do?type=REPORT&reference=A7-2014-

0137&language=MT" \l "_part1_ref4" ĠU L 280, 27.10.2011, p. 1. 

http://ec.europa.eu/prelex/liste_resultats.cfm?cl=mt&reqid=0&doctype=com&docyear=2011&docnum=0662
http://ec.europa.eu/prelex/liste_resultats.cfm?cl=mt&reqid=0&doctype=com&docyear=2011&docnum=0662
http://ec.europa.eu/prelex/liste_resultats.cfm?cl=mt&reqid=0&doctype=com&docyear=2011&docnum=0662
http://ec.europa.eu/prelex/liste_resultats.cfm?cl=mt&reqid=0&doctype=com&docyear=2011&docnum=0662
http://ec.europa.eu/prelex/liste_resultats.cfm?cl=mt&reqid=0&doctype=com&docyear=2011&docnum=0660
http://ec.europa.eu/prelex/liste_resultats.cfm?cl=mt&reqid=0&doctype=com&docyear=2011&docnum=0660
http://ec.europa.eu/prelex/liste_resultats.cfm?cl=mt&reqid=0&doctype=com&docyear=2011&docnum=0660
http://www.europarl.europa.eu/sides/getDoc.do?type=REPORT&reference=A7-2014-0137&language=MT#_part1_ref4
http://www.europarl.europa.eu/sides/getDoc.do?type=REPORT&reference=A7-2014-0137&language=MT#_part1_ref4

1. Jinsab imħasseb ħafna dwar is-sitwazzjoni attwali ta' staġnar ekonomiku fl-UE, u b'mod 

partikolari t-tnaqqis sinifikanti fl-investiment pubbliku u privat - madwar 18 % taħt il-

livelli tal-2007 - u t-tnaqqis enormi ta' 35 % fis-self lill-SMEs bejn l-2008 u l-2013; 

jenfasizza li tali tnaqqis jirrappreżenta ostaklu kbir ħafna kemm għal irkupru sostenibbli 

kif ukoll għal progress ġenwin lejn l-objettivi tal-UE 2020; 

2. Jinnota, f'dak ir-rigward, li l-projezzjonijiet nazzjonali juru li kważi nofs l-Istati Membri 

kollha mhux se jilħqu l-objettivi nazzjonali tagħhom dwar l-iskemi edukattivi u t-

tnaqqis ta' gass b'effett ta' serra sal-2020 u li t-tendenzi fir-rigward tal-impjiegi u t-

tnaqqis tal-faqar huma saħansitra agħar, u minflok qegħdin joqorbu lejn il-miri 

nazzjonali tal-UE 2020 qegħdin jitbiegħdu minnhom; 

3. Jilqa' f'dak il-kuntest ir-rikonoxximent tal-President il-ġdid tal-Kummissjoni, li hemm 

bżonn ta' azzjoni urġenti u kuraġġuża biex jingħata nifs ġdid lill-ekonomija tal-UE, 

inkluż, fost l-oħrajn, pjan ta' investiment tal-UE ta' mill-inqas EUR 300 biljun fuq it-tliet 

snin li ġejjin; 

4. Jinnota, f'dak il-kunetst, l-istabbiliment ta’ Task Force, immexxija mill-Kummissjoni u 

l-Bank Ewropew tal-Investiment, bil-ħsieb li jiġu identifikati azzjonijiet konkreti biex 

tingħata spinta lill-investiment, inkluż pjan ta’ proġetti potenzjalment vijabbli ta’ 

rilevanza Ewropea li għandhom jitwettqu fit-terminu qasir u f'dak medju; jenfasizza li 

din it-Task Force għandha tidentifika b'mod espliċitu l-ostakli u s-soluzzjonijiet biex 

jiżdiedu l-investimenti u għandha tfittex b'mod attiv l-involviment tal-Parlament, is-

sħab soċjali u l-OSĊ; 

5. Jenfasizza li l-BEI qed jintalab jieħu rwol strumentali fil-finanzjament ta' dan il-pjan ta' 

investiment tal-UE; jistieden għalhekk lill-Kunsill, lill-Kummissjoni u lill-Bord tal-

Gvernaturi tal-BEI biex jivvalutaw il-konsistenza bejn il-kompiti l-ġodda assenjati lill-

BEI b'tali pjan u l-ħtiġijiet effettivi tal-BEI f'termini ta' kapital u garanziji pubbliċi 

pprovduti għall-operazzjonijiet ta' self, xiri ta' assi u l-involviment fil-veikoli bi skop 

speċjali tiegħu; 

6. Huwa tal-fehma li, f'dan ir-rigward, l-involviment xieraq tal-BEI fi pjan ta' investiment 

tal-UE se jirrikjedi żieda sostanzjali fil-limiti massimi ta' għoti u teħid ta' self fil-ħames 

snin li ġejjin bl-għan li jiżdied b'mod sinifikanti d-daqs tal-karta tal-bilanċ tiegħu; 

jinnota li tali żieda se timplika kombinament ta' żieda kapitali ġdida u garanziji 

pprovduti lil linji ta' kreditu ġodda fil-qafas tal-pjan; 

7. Jinnota, madankollu, li l-pjan korporattiv tal-operat attwali tal-BEI jipprevedi tnaqqis 

fil-flussi ta' self għal EUR 67 biljun fl-2014 u l-2015, filwaqt li nofs il-medda fil-mira 

għall-2016 mistennija li tkun EUR 58.5 biljun; 

8. Iħeġġeġ għallhekk lill-Bord tal-Gvernaturi tal-BEI biex jeżamina mill-ġdid il-pjan 

korporattiv tal-operat tal-BEI; 

9. Jenfasizza li l-kapaċità ta' self żejda li tirriżulta miż-żieda kapitali reċenti tal-BEI ta' 

EUR 10 biljun ma ntużatx biżżejjed; iħeġġeġ lit-Task Force tidentifika l-fatturi u l-

ostakli wara din is-sitwazzjoni; 

10. Jistieden lill-Kummissjoni u lill-BEI sabiex iħeġġu l-inklużjoni tal-investiment fil-

kapital uman fl-ambitu tal-azzjoni tiegħu, speċjalment fl-Istati Membri b'livelli għoljin 

ta' qgħad u b'rati baxxi ta' produttività; 

Strumenti għall-kondiviżjoni tar-riskji u bonds tal-proġetti 

11. Jinnota li l-istrumenti għall-kondiviżjoni tar-riskji li finalment jinvolvu l-għoti ta' 

sussidji pubbliċi għandhom jiġu previsti biss meta jkun hemm fallimenti tas-suq li 

jiġġeneraw kosti esterni jew biex jitwettqu missjonijiet ta' interess ġenerali bħalma hi l-

għoti ta' beni pubbliċi u servizzi ta' interess ekonomiku ġenerali; 

12. Jinnota li kwalunkwe involviment ta' riżorsi pubbliċi fl-istrumenti ta' kondiviżjoni tar-

riskji u b'mod iktar speċifiku fis-segmenti tal-ewwel telf ta' veikoli ta' investiment 

għandu jkun marbut b'mod espliċitu mat-tnaqqis ta' kosti esterni negattivi miżurabbli, il-

ġenerazzjoni ta' kosti esterni pożittivi miżurabbli jew l-implimentazzjoni ta' obbligi ta' 

servizz pubbliku u servizzi ta' interess ekonomiku ġenerali; jinnota li l-Artikolu 14 tat-

TFUE jipprovdi bażi ġuridika biex tiġi stabbilita din ir-rabta permezz ta' proposta 

leġiżlattiva ordinarja; 

13. Jinsisti sabiex l-evalwazzjoni li għandha tagħmel il-Kummissjoni f'Diċembru 2014 tqis 

l-impatt negattiv ta' wħud mill-proġetti fil-Fażi Pilota tal-Inizjattiva tal-Bonds tal-

Proġetti; iqis li huwa ta' dispjaċir il-fatt li l-BEI qed jappoġġja proġetti infrastrutturali 

mhux vijabbli u mhux sostenibbli li la huma tajba għall-klima u lanqas ma jindirizzaw 

il-ħtiġijiet u l-interessi tal-popolazzjoni li huma maħsuba biex iservu; 

14. Jiddispjaċih b'mod partikolari fir-rigward tar-rwol tal-BEI u tal-Kummissjoni fil-proġett 

Castor, li huwa ffinanzjat fil-qafas tal-Inizjattiva tal-Bonds tal-Proġetti, u jinvolvi 

valutazzjoni tar-riskju li ma qisitx ir-riskju ta' żieda fl-attività sismika assoċjata mal-

injezzjoni ta' gass, minkejja li jeżistu studji li jwissu b'mod ċar dwar il-perikli 

potenzjali1; iħeġġeġ lill-Kummissjoni u lill-BEI biex jieħdu azzjoni sabiex jevitaw li 

Spanja jkollha tħallas EUR 1 300 miljun f'kumpens minħabba proġett li ġie vvalutat 

b'mod diżastruż; 

15. Jitlob, għalhekk, evalwazzjoni komprensiva tal-proġetti pilota abbażi ta' proċess ta' 

konsultazzjoni inklużiv u miftuħ; jistieden ukoll lill-Kummissjoni biex tippreżenta, 

permezz tal-proċedura leġiżlattiva ordinarja, proposta leġiżlattiva li tinkwadra aħjar l-

istrateġija futura tal-bonds tal-proġetti, inkluż tisħiħ tal-qafas ta' indikaturi tal-

prestazzjoni għal investiment ta' kwalità, sabiex jiġu identifikati u mkejla kemm l-

impatt tal-proġetti ffinanzjati f'termini ta' kosti esterni kif ukoll ir-redditi soċjali u 

ambjentali tagħhom; 

                                                 
1 Ara: Observatori de l’Ebre (CSIC, URLL). Evaluación de Impacto Ambiental (SGEA/SHG; Ref.: GAD/13/05) 

-‘Almacenamiento subterráneo de gas natural Amposta (Permiso Castor) Ttarragona); IAM 2109-07 - Estudio 

elaborado por la Dirección General de Política Ambiental y Sostenibilidad del Departamento de Medio 

Ambienta y Vivienda de la Generalitat de Catalunya sobre el estudio de impacto ambiental del Proyecto de 

almacén subterráneo de gas natural Castor’; u Simone Cesca, Francesco Grigoli, Sebastian Heimann, Álvaro 

González, Elisa Buforn, Samira Maghsoudi, Estefania Blanch u Torsten Dahm (2014): ‘The 2013 September–

October seismic sequence offshore Spain: a case of seismicity triggered by gas injection?’, Geophysical Journal 

International, 198, 941–953. 

http://gji.oxfordjournals.org/content/198/2/941.full?keytype=ref&ijkey=1bmfipz7cwocc2r
http://gji.oxfordjournals.org/content/198/2/941.full?keytype=ref&ijkey=1bmfipz7cwocc2r

Enerġija u Klima 

16. Iħeġġeġ lill-BEI biex jimplimenta kompletament il-kriterji l-ġodda tiegħu dwar is-self 

għall-enerġija u jirrapporta pubblikament dwar l-implimentazzjoni tagħhom; 

17. Jistieden lill-BEI biex iżid l-isforzi ta' investiment tiegħu bl-għan li jnaqqas b'mod 

sinifikanti l-marka tal-karbonju tiegħu, u biex jaħdem fuq politiki li jwasslu għal miri 

klimatiċi iktar ambizzjużi; jitlob li l-BEI jwettaq valutazzjoni klimatika u jeżamina mill-

ġdid l-attivitajiet kollha tiegħu fl-2015, bl-għan ta' politika ta' protezzjoni klimatika 

ġdida; 

18. Jilqa' l-ewwel passi tal-BEI lejn bidla favur l-enerġija rinnovabbli u t-tnaqqis tas-self 

lis-settur tal-faħam; jitlob ir-rettifika tal-iżbilanċi reġjonali fis-self għall-enerġija 

rinnovabbli u biex fil-futur tingħata iktar attenzjoni fir-rigward ta' proġetti tal-enerġija 

rinnovabbli deċentralizzati mhux kollegati mal-grilja u fuq skala iżgħar li jinvolvu ċ-

ċittadini u l-komunitajiet; 

19. Jistieden lill-BEI biex iżid b'mod sinifikanti l-volum ta' għoti ta' self tiegħu għal proġetti 

ta' effiċjenza enerġetika fis-setturi kollha, b'mod speċjali b'rabta mal-ottimizzazzjoni tal-

proċessi, l-SMEs, il-bini u l-ambjent urban; 

20. Iħeġġeġ lill-BEI biex jippreżenta pjan komprensiv għall-eliminazzjoni gradwali tas-self 

tiegħu għal proġetti tal-enerġija mhux rinnovabbli, u tal-appoġġ attwali eċċessiv tiegħu 

għall-infrastrutturi tal-gass fuq skala kbira; 

Governanza, trasparenza u responsabilità 

21. Jistieden lill-BEI biex jimmonitorja mill-qrib l-implimentazzjoni tal-proġetti 

b'kooperazzjoni mal-Istati Membri, sabiex jiġu żgurati effiċjenza ikbar u ġestjoni soda 

tar-riżorsi allokati; 

22. Iħeġġeġ lill-BEI biex isaħħaħ l-indipendenza u l-effikaċja tal-Uffiċċju tiegħu tal-

Mekkaniżmu għat-Trattament tal-Ilmenti; jistieden lill-Kumitat ta' Tmexxija tal-BEI 

biex jadotta r-rakkomandazzjonijiet ta' dak l-uffiċċju; jistieden lill-BEI biex jaġixxi fuq 

l-opinjonijiet tal-Ombudsman Ewropew u biex jeżerċita kooperazzjoni ikbar sabiex 

jevita sitwazzjonijiet bħall-inkjesta 178/2014AN kontra l-Bank Ewropew tal-

Investiment1; 

23. Jenfasizza li r-rieżami attwali tal-politika ta' trasparenza jirrappreżenta opportunità 

unika biex tintemm il-kultura ta' segretezza tal-BEI, u jħeġġeġ lill-BEI sabiex jopera 

abbażi tal-"preżunzjoni ta' divulgazzjoni" minflok bil-"preżunzjoni ta' konfidenzjalità", 

peress li dan se jnaqqas b'mod konsiderevoli l-lista ta' eżenzjonijiet ta' divulgazzjoni; 

24. Jistieden lill-BEI biex joqgħod lura mill-jikkoopera ma' intermedjarji finanzjarji b'passat 

negattiv f'termini ta' trasparenza, frodi, korruzzjoni jew impatti ambjentali u soċjali jew 

                                                 
1 Deċiżjoni tal-Ombudsman Ewropew li tagħlaq l-inkjesta dwar l-ilment 178/2014/AN kontra l-Bank Ewropew 

tal-Investiment - 

http://www.ombudsman.europa.eu/mt/cases/decision.faces;jsessionid=FED62332CF62FF15F6CA6864A9B7296

F 

http://www.ombudsman.europa.eu/mt/cases/decision.faces;jsessionid=FED62332CF62FF15F6CA6864A9B7296F
http://www.ombudsman.europa.eu/mt/cases/decision.faces;jsessionid=FED62332CF62FF15F6CA6864A9B7296F

li ma jkollhom l-ebda sjieda lokali sostanzjali; jenfasizza l-ħtieġa ta' iktar trasparenza 

komprensiva rigward is-self globali, peress li l-possibilitajiet ta' divulgazzjoni attwali 

limitati ħafna ma jagħtux lok għal skrutinju bir-reqqa tal-impatt ta' dan it-tip ta' self 

indirett; 

25. Iħeġġeġ lill-BEI biex ma jikkooperax ma' dawn l-entitajiet li joperaw minn 

ġurisdizzjonijiet sigrieti kkaratterizzati "notevolment min-nuqqas ta’ taxxi jew taxxi 

nominali, nuqqas ta’ skambju effettiv ta’ informazzjoni ma’ awtoritajiet fiskali barranin, 

u nuqqas ta’ trasparenza f’dispożizzjonijiet leġislattivi, legali jew amministrattivi jew 

ġuriżdizzjoni barranija mhux kooperattiva kif identifikata mill-Organizzazzjoni għall-

Kooperazzjoni u l-Iżvilupp Ekonomiċi jew it-Task Force ta' Azzjoni Finanzjarja"1; 

26. Jilqa' l-ħolqien ta' reġistru pubbliku ta' dokumenti fl-2014, b'konformità mar-

Regolament 1367/2006; 

27. Jiddispjaċih mill-fatt li fil-kuntest tal-iktar skandlu riċenti li jinvolvi lil Glencore, il-BEI 

qed jirrifjuta li jippubblika r-riżultati tal-inkjesta interna tiegħu; jiddispjaċih ukoll mill-

fatt li skont l-aid transparency index tal-20132 il-BEI mhux sejjer ħażin fir-rigward tat-

trasparenza u r-responsabilità; 

Politiki esterni 

28. Ifakkar li l-politika esterna tal-BEI, u b'mod partikolari l-linji gwida operazzjonali 

tekniċi reġjonali, għandhom ikunu konsistenti mal-għanijiet ta' azzjoni esterna tal-UE 

kif definiti fl-Artikolu 21 tat-TUE; jitlob rispett sħiħ tal-leġiżlazzjoni, u b'mod 

partikolari tal-istandards ambjentali u soċjali, tal-pajjiżi benefiċjarji; 

29. Jilqa' t-twaqqif tal-Qafas għall-Kejl tar-Riżultati għal attivitajiet barra mill-UE u r-

rapporti dwar l-implimentazzjoni teigħu; 

30. Jilqa' l-fatt li l-Mandat ta’ Self Estern il-ġdid għall-2014-2020 jirrikjedi li l-BEI 

jippubblika r-rapporti dwar it-tlestija tal-proġetti; jistenna li l-BEI jissodisfa dan ir-

rekwiżit mill-2015; 

31. Jagħti istruzzjonijiet lill-President tiegħu biex jgħaddi din ir-riżoluzzjoni lill-Kunsill, 

lill-Kummissjoni, lill-BEI u lill-gvernijiet u l-parlamenti tal-Istati Membri. 

                                                 
1 2011/0014(COD) Premessa 13 
2 http://newati.publishwhatyoufund.org/2013/index-2013/results/ 

http://newati.publishwhatyoufund.org/2013/index-2013/results/

